
Святло падае на старонку. Мы ўтульна ўладкаваліся, нікуды не спяшаемся  
і забыліся пра турботы, бо расповед пачынае ажываць – толькі слухай. 
Цяпер мы разам з героямі кнігі ў іх цудоўным і непаўторным свеце. Мы 
вандруем, чуем шоргат лістоты і гукі вадаспаду. А ўсё таму, што нашыя 
вочы бачаць тыя дробныя кручкі ў кнізе. Ну хіба не цуд?!

Ва ўсе часы і ва ўсіх культурах мы карыстаемся расповедамі  адначасова 
і для забавы, і для навучання, і каб наладзіць сувязі з іншымі людзьмі – 
падобнымі і не падобнымі да нас саміх. І, вядома, каб лепш зразумець 
саміх сябе.

Дзіцячыя кнігі - наша першая сустрэча з літаратурай ды мастацтвам, яны 
робяць на нас вельмі моцнае ўражанне. Мы звычайна добра памятаем 
нашы першыя кнігі і тое пачуццё, калі час спыняецца, а фізічная прастора, 
здаецца, проста знікае.

Сёння мы ведаем, што чытанне развівае мозг. Яно выводзіць нас на новы 
ўзровень абстрактнага мыслення. Будучыня патрабуе ад нашых дзетак 
здольнасці вырашаць праблемы і канфлікты, думаць па-новаму і разумець 
іншых людзей ды іншыя культуры.

Шведская акадэмія дзіцячай кнігі не заангажаваная ані палітычна, ані 
рэлігійна і працуе дзеля таго, каб усе дзеці мелі магчымасць чытаць 
цікавыя дзіцячыя кнігі. Гэтая выстава – спроба ўганараваць дзіцячую 
кнігу. Ура дзіцячай кнізе!

Ура 
дзіцячай 

кнізе!

Кніга прымушае нас смяяцца і  
плакаць, суцяшае нас ды адкрывае  

нам новыя далягляды.

Сціна Вірсэн

Кніга дапамагае нам развіваць мову.

Пэр Густаўсан

Кніга абуджае фантазію і дапамагае нам 
развіваць вобразнае мысленне.

Гуніла Бэргстрэм

Кніга задае нам новыя пытанні, якія 
прымушаюць нас разважаць.

Ан Форслінд

Кніга дапамагае нам фармуляваць 
думкі, пашырае межы свядомасці  

і ўласны сусвет.

Юхан Юненге

Лена Андэрсан

Кніга дае нам веды пра прыроду, тэхніку 
і гісторыю, пра іншыя краіны ды 

розныя лады жыцця.

Кніга дазваляе нам быць кімсьці  
іншым, развівае нашую здольнасць  

да спагады і эмпатыі.

Пія Ліндэнбаум

Кніга прымушае нас задумацца  
над тым, што правільна, а што не,  

што добра, а што кепска.

Гунар Грэс

Кніга тлумачыць нам, як уладкаваны 
сусвет, і дапамагае зразумець, як рэчы 

звязаныя паміж сабой.

Сара Лундберг

Кніга паказвае нам, што амаль на ўсё 
можна глядзець з розных бакоў.

Сесілія Торуд

Кніга дапамагае нам лепш зразумець 
сябе, калі мы чытаем пра кагосьці, хто 

думае і адчувае так, як і мы.

Сара Гімберсан

Енс Альбум

Кніга дапамагае нам зразумець, што  
мы ўсе вельмі падобныя і, разам з  

тым, вельмі розныя.

Кніга заўсёды побач з намі,  
калі нам самотна.

Ана Бэнгтсан

Кніга – частка нашай культурнай 
спадчыны. Яна дае нам агульны  

досвед і веды.

Перніла Стальфельт

Чытанне кнігі ўголас – гэта сустрэча 
дзяцей з дарослымі.

Свэн Нурдквіст

Дзіцячая кніга дазваляе сустрэцца з 
рознымі формамі мастацтва – ілюстрацыяй, 

фатаграфіяй, паэзіяй, драмай.

Барбру Ліндгрэн

Дзіцячая кніга – гэта першая сустрэча з 
літаратурай – бязмежным сусветам, які 

застаецца з намі на працягу ўсяго жыцця.

Эма Вірке


